КОМИ РЕСПУБЛИКАЛӦН ОЛАНПАС

Социальнӧй мынтӧм мында арталӧм могысь олан жырлысь ӧтувъя площадь ыджда урчитігӧн тӧд вылӧ босьтан гражданскӧй инӧда сделкаяслысь кадколаст индӧм йылысь
Примитӧма Коми Республикаса

Каналан Сӧветӧн                                             2016 вося косму тӧлысь 21 лунӧ
Тайӧ Оланпасыс ладмӧдӧ ӧткымын юалӧм, кутшӧм йитчӧма 2015-2020 вояс вылӧ «Оланін» торъя мога федеральнӧй уджтаслысь «Федеральнӧй оланпастэчасӧн урчитӧм категория гражданаӧс оланінӧн могмӧдӧм кузя канму кӧсйысьӧмъяс олӧмӧ пӧртӧм» уджтасув збыльмӧдӧмкӧд.

1 статья. Урчитны, мый олан жырлысь ӧтувъя площадь ыджда урчитӧм вылӧ, кутшӧмӧс примитӧны социальнӧй мынтӧм мында арталӧм могысь, босьтӧны тӧд вылӧ гражданскӧй инӧда сделкаяс, кутшӧмъясӧс вӧчӧны канму оланін сертификат сетан кадпасӧдз 5 во чӧжӧн, сэк, кор 2015-2020 вояс вылӧ «Оланін» торъя мога федеральнӧй уджтаслӧн «Федеральнӧй оланпастэчасӧн урчитӧм категория гражданаӧс оланінӧн могмӧдӧм кузя канму кӧсйысьӧмъяс олӧмӧ пӧртӧм» уджтасулын участвуйтысь гражданин да (либӧ) сылӧн семьяӧ пырысьяс кольӧны олан жырсӧ (олан жыръяссӧ), кутшӧмъяс лоӧны асэмбурын эмбур кутан инӧд серти, либӧ олан жыр вылӧ ӧтувъя эмбуралан инӧдын индӧм гражданалӧн пайын. Федеральнӧй оланпастэчас серти тайӧ статьяӧн урчитӧм кадколастыс збыльмӧдсьӧ сэтшӧм случайысь кындзи, кор уджтасулын участвуйтысь гражданин да (либӧ) сылӧн семьяӧ пырысьяс, кодъяслӧн асэмбурын урчитӧм сьӧктӧдӧмъястӧг олан жыр (олан жыръяс), кӧсйысьӧны сьӧм босьттӧг сетны тайӧ олан жырсӧ (олан жыръяссӧ) канму либӧ муниципальнӧй эмбурӧ.

2. Тайӧ статьяса 1 юкӧнӧн урчитӧм кадколастыс йитчӧ федеральнӧй оланпастэчасӧн урчитӧм категория гражданакӧд, кодъяс лоӧны 2015-2020 вояс вылӧ «Оланін» торъя мога федеральнӧй уджтаслӧн «Федеральнӧй оланпастэчасӧн урчитӧм категория гражданаӧс оланінӧн могмӧдӧм кузя канму кӧсйысьӧмъяс олӧмӧ пӧртӧм» уджтасулын участвуйтысьясӧн:

1) Чернобыльса АЭС вылын катастрофа понда, «Маяк» производственнӧй ӧтув вылын авария понда радиация улӧ веськавлӧм граждана да накӧд ӧткодялӧм йӧз, кодъяс сувтісны учётӧ олан условиеяс бурмӧдӧмын нуждайтчысьясӧн, кодъяслӧн эм инӧд федеральнӧй сьӧмкудйысь сьӧм тшӧт весьтӧ оланінӧн могмӧдӧм вылӧ, «Чернобыльса АЭС вылын катастрофа понда радиация улӧ веськавлӧм гражданаӧс социальнӧя дорйӧм йылысь» 1991 во ода-кора тӧлысь 15 лунся 1244-I №-а Россия Федерацияса Оланпаслӧн 14, 15, 16, 17 да 22 статьяяс серти, «Маяк» производственнӧй ӧтув вылын 1957 вося авария понда да Теча юӧ радиоактивнӧй колясъяс лэдзӧм понда радиация улӧ веськалӧм Россия Федерацияса гражданаӧс социальнӧя дорйӧм йылысь» 1998 во вӧльгым тӧлысь 26 лунся 175-ФЗ №-а Федеральнӧй оланпас серти да «Торъя риска подразделениеясысь граждана вылӧ «Чернобыльса АЭС вылын катастрофа понда радиация улӧ веськавлӧм гражданаӧс социальнӧя дорйӧм йылысь» РСФСР-са Оланпаслӧн вын паськалӧм йылысь» Россия Федерацияса Медвылыс Сӧветлӧн Шуӧм серти;

2) граждана, кодъясӧс урчитӧм пӧрадок серти шуӧма мӧдлаӧ быть овмӧданаясӧн да кодъясӧс Федеральнӧй миграция службаӧн пыртӧма мӧдлаӧ быть овмӧданаяс ӧтувтӧм списокъясӧ, кодъяс сулалӧны учётын меставывса асвеськӧдлан органъясын олан жыръяс босьтӧмын нуждайтчысьясӧн.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын.

могъяс недыр олӧмӧ пӧртысь 
 
 
  
                  С.А. Гапликов 

Сыктывкар 

2016 вося ода-кора тӧлысь 5 лун 

